
Buxgalteriya hisobi, iqtisodiy tahlil 

va audit 
Accounting, economic analysis and 

audit 

Бухгалтерский учет, 

экономический анализ и аудит 

ASOSIY VOSITALAR AUDITINI XALQARO 

STANDARTLAR ASOSIDA 

TAKOMILLASHTIRISH 
Egamberdiyeva Salima Rayimovna 

 

УЛУЧШЕНИЕ АУДИТА ОСНОВНЫХ СРЕДСТВ 

НА ОСНОВЕ МЕЖДУНАРОДНЫХ 

СТАНДАРТОВ 
Egamberdiyeva Salima Rayimovna 

 

IMPROVING THE AUDIT OF FIXED ASSETS 

BASED ON INTERNATIONAL STANDARDS 
Egamberdiyeva Salima Rayimovna 

Annotatsiya: ushbu maqolada asosiy vositalar auditini xalqaro standartlar asosida rivojlantirishning nazariy 

va amaliy jihatlari tadqiq etilgan. Xususan, xalqaro audit standartlari va moliyaviy hisobot standartlari talablaridan 

kelib chiqib, asosiy vositalarni baholash, amortizatsiya hisoblash va audit jarayonlarini tashkil etish masalalari tahlil 

qilingan. Tadqiqot natijasida audit tizimini takomillashtirish, risklarni boshqarish hamda ichki nazorat mexanizmlarini 

kuchaytirish bo‘yicha ilmiy asoslangan takliflar ishlab chiqilgan.  

Kalit so‘zlar: asosiy vositalar, audit, xalqaro standartlar, IFRS, ISA, amortizatsiya, qayta baholash, ichki 

nazorat tizimi, audit riski, moliyaviy hisobot, aktivlarni baholash, audit sifati, raqamlashtirish, iqtisodiy samaradorlik  

Аннотация: В данной статье рассматриваются теоретические и практические аспекты развития аудита 

основных средств на основе международных стандартов. В частности, на основе требований международных 

стандартов аудита и стандартов финансовой отчетности анализируются вопросы оценки основных средств, 

расчета амортизации и организации аудиторских процессов. В результате исследования разработаны научно 

обоснованные предложения по совершенствованию системы аудита, управлению рисками и укреплению 

механизмов внутреннего контроля. 

Ключевые слова: основные средства, аудит, международные стандарты, МСФО, МСА, амортизация, 

переоценка, система внутреннего контроля, аудиторский риск, финансовая отчетность, оценка активов, 

качество аудита, цифровизация, экономическая эффективность. 

Abstract: this article examines the theoretical and practical aspects of developing fixed asset audits based on 

international standards. Specifically, using the requirements of international auditing standards and financial reporting 

standards, it analyzes issues related to fixed asset valuation, depreciation calculation, and audit process organization. 

The study resulted in scientifically substantiated proposals for improving the audit system, risk management, and 

strengthening internal control mechanisms. 

Keywords: fixed assets, audit, international standards, IFRS, ISA, depreciation, revaluation, internal control 

system, audit risk, financial reporting, asset valuation, audit quality, digitalization, economic efficiency. 

 

KIRISH 

Jahon iqtisodiyotida globallashuv jarayonlarining 

jadallashuvi, xalqaro moliyaviy integratsiyaning 

chuqurlashuvi hamda investitsion muhitning tobora 

murakkablashib borishi korxonalar faoliyatida shaffoflik 

va ishonchlilikni ta’minlash zaruratini kuchaytirmoqda. 

Bunday sharoitda moliyaviy hisobotlarning haqqoniyligi 

va aniqligini kafolatlovchi asosiy vositalardan biri 

sifatida audit tizimi muhim ahamiyat kasb etadi. 

Ayniqsa, korxona aktivlarining sezilarli qismini tashkil 

etuvchi asosiy vositalarning to‘g‘ri hisobga olinishi va 

https://ojs.kstu.uz/index.php/ej

ularning auditdan o‘tkazilishi moliyaviy natijalarning 

real aks ettirilishini ta’minlaydi.  

Asosiy vositalar korxonaning ishlab chiqarish 

salohiyatini belgilovchi asosiy omillardan biri bo‘lib, 

ularning qiymatini to‘g‘ri baholash, amortizatsiya 

hisoblash hamda samarali foydalanish darajasini aniqlash 

muhim boshqaruv qarorlarini qabul qilishda hal qiluvchi 

rol o‘ynaydi. Shu sababli asosiy vositalar hisobi va 

auditini zamonaviy talablarga mos ravishda tashkil etish 

nafaqat moliyaviy nazoratni kuchaytiradi, balki 

resurslardan oqilona foydalanish imkonini ham beradi. 

 Hozirgi kunda xalqaro amaliyotda audit faoliyati 

xalqaro audit standartlari (ISA) va moliyaviy hisobotning 

xalqaro standartlari (IFRS) asosida olib borilmoqda. 

Ushbu standartlar audit jarayonining yagona 

metodologiyasini shakllantirib, turli mamlakatlar 

o‘rtasida moliyaviy axborotlarning taqqoslanishini 

ta’minlaydi. Shu bilan birga, ular audit sifatini oshirish, 

risklarni boshqarish va investorlar ishonchini 

mustahkamlashda muhim vosita sifatida xizmat qiladi 

 O‘zbekiston Respublikasida ham so‘nggi yillarda 

buxgalteriya hisobi va audit tizimini xalqaro 

standartlarga moslashtirish bo‘yicha keng ko‘lamli 

islohotlar amalga oshirilmoqda. Biroq amaliyot shuni 

ko‘rsatadiki, asosiy vositalar auditini tashkil etishda hali 

ham ayrim muammolar mavjud bo‘lib, ular asosan 

baholash usullarining yetarlicha takomillashmaganligi, 

ichki nazorat tizimining zaifligi hamda auditorlarning 

xalqaro standartlar bo‘yicha amaliy ko‘nikmalarining 

yetarli darajada rivojlanmaganligi bilan bog‘liq. Shu 

nuqtai nazardan, asosiy vositalar auditini xalqaro 

standartlar asosida rivojlantirish, mavjud muammolarni 

aniqlash va ularni bartaraf etish yo‘llarini ishlab chiqish 

dolzarb ilmiy amaliy vazifa hisoblanadi.  

Mazkur maqolaning asosiy maqsadi– asosiy 

vositalar auditini xalqaro standartlar talablari asosida 

takomillashtirishning nazariy va amaliy jihatlarini 

o‘rganish hamda ushbu yo‘nalishda samarali taklif va 

tavsiyalar ishlab chiqishdan iborat.  

ADABIYОTLAR TAHLILI  

Asosiy vositalar hisobi va auditini 

takomillashtirishda qator iqtisodchi olimlarning hissasi 

katta. Аktivlаr hisоbini turli iqtisоdiy vа ijtimоiy 

mаktаblаr hаmdа ilmiy yо‘nаlishlаr, shu jumlаdаn, hisоb 

vа аudit sоhаsi vаkillаri tоmоnidаn hаm tаdqiq etilgаn. 

Xususаn, аktivlаr hisоbi Rоbert C., Recket M.[7], B. 

Bоrоnоv[8], Аverchev I.А.,[9] Аnthоny, Rоbert 

Newtоn[10], Libby Rоbert[11]kаbi xorijiy оlimlаr 

tаdqiqоtining predmeti bо‘lgаn. Ammo K.Makkonnell, 

S.Bryu[12], S.Fisher, R.Dornbush, R.Shmalenzilar[13] 

kapitalni barcha ishlab chiqarish va xizmat kо‘rsatish 

sohalarida qо‘llaniladigan moddiy vosi talardan, ya’ni 

mashinalar, asbob-uskunalar, inshootlar, zavod-

fabrikalar, omborlar, transport vositalari kabilardan 

iborat, deb tovar va pulni bunga kiritmaydilar. 

 Mamlakatimiz olimlaridan SH.Shodmonov, 

R.Alimov, T.Jo‘rayevlar[14] G‘arb olimlarining 

ayrimlari tomonidan kapitalni bir tomonlama, ya’ni 

uning kiymat tarafini e’tiborga olgan liklari, boshqalari 

esa iqtisodiy tushunchalarning tarixiylig ini e’tibordan 

chetda koldirib, uning moddiy obekti, narsa va 

hodisalarning ashyoviy tomonini ko‘rsatganliklari va 

shuning uchun kapital doimiy, o‘zgarmas tushuncha, deb 

e’tirof etganliklarini ta’kidlab, kapital mazmunini 

quyidagicha bayon qilishgan: «Biz bu ikki xil 

tushunchani bir tanganing ikki tomoni, bir 

tushunchaning, ya’ni kapital tu-shunchasin ing ikki 

tomoni: uning bir tomoni moddiy va ashyoviy kurin ishi, 

ik-kinchi tomoni esa uning kiymat ko‘rinishi ekanligini 

e’tiborga olamiz va uni bozor iqtisodiyoti sharoitida 

kapital deb ishlatamiz». 

Hozirgi kunda iqtisodchi olimlar o‘rtasida 

munozaraga sabab bo‘layotgan masalalardan biri - 

kapitalni iqtisodiy kategoriya emas, balki buxgalteriya 

hisobi kategoriyasi sifatida e’tirof etish lozimligidir. 

Bizningcha, bunday munozaraga o‘rin ber maslik lozim. 

Chunki kapital, avvalambor, iqtisodiy kategoriya sifatida 

barcha iqtisodiy fanlarning asosi bo‘lib hisoblanadi.  

Buxgalteriya hisobi ham iqtisodiy fan sifatida 

iqtisodiy tushuncha va qonuniyatlarni o‘z maqsadi va 

vazifalari doirasida tadqiq etadi. Kapital tushunchasi 

buxgalteriya hisobi nuqtai nazaridan ham o‘rganilishi 

tabiiydir. 

TADQIQОT METОDОLОGIYASI  

Qishloq xo‘jaligida aktivlarni standartlar asosida 

tasniflash, ular hisobini takomillashtirish, xalqaro 

standartlar talablari asosida ularnin hisobotlarini tuzish, 

buxgalteriya yozuvlarin ing aniq va to‘liqligi va o‘z 

vaqtida ishonchli moliyaviy maʼlu motlarni tayyorlash 

maqsadida qabul qilingan tashkiliy tad birlar, usullar va 

amallarni bajarish masalalarini tadqiq qilish jarayonida 

miqdor va sifat, induksiya va deduksiya, tahlil va sintez 

mantiqiy tahlil kabi uslublardan va yondoshuvlardan 

foydalanildi. 

TAHLIL VA NATIJALAR 

Asosiy vositalarga investitsiyalar auditining bosh 

maqsadi – korxona egaligida boʻlgan, korxona 

faoliyatida bir yildan ortiq foydalaniladigan va qayta 

sotish uchun moʻljallanmagan moddiy aktivlarga sotib 

olishga, modernizatsiya qilishga, taʼmirlashga, 

rekonstruksiya qilishga qilingan xarajatlarni toʻgʻri 

hisoblanganiga va balans, hamda moliyaviy natijalar 

toʻgʻrisidagi hisobotlarda BHMS talablariga mos aks 

ettirilganiga ishonch hosil qilishdan iborat.  

Asosiy vositalarga investitsiya boʻyicha audit 

tekshiruvini oʻtkazish jarayonida auditorning vazifalari 

quyidagilardan iborat:(1-rasm). 

Asosiy vositalar auditini xalqaro standartlar 

asosida rivojlantirish masalasi iqtisodiy adabiyotlarda 

keng yoritilgan bo‘lib, ushbu yo‘nalishda olib borilgan 

ilmiy tadqiqotlar auditning nazariy va amaliy asoslarini 

chuqur tahlil qilish imkonini beradi.

1-rasm. Asosiy vositalarga qilingan investitsiyalarni auditining vazifalari 

 

Xalqaro tajriba shuni ko‘rsatadiki, asosiy 

vositalarni audit qilish jarayonida moliyaviy hisobotning 

xalqaro standartlari (IFRS) hamda xalqaro audit 

standartlari (ISA) muhim metodologik asos bo‘lib xizmat 

qiladi. Xususan, IFRS doirasida asosiy vositalarni tan 

olish, baholash va qayta baholash mezonlari aniq belgilab 

berilgan bo‘lib, bu esa audit jarayonining aniqligi va 

ishonchliligini oshirishga xizmat qiladi. 

Asosiy vositalarning auditioning  eng muhim 

jihatlari quyidagilardan iborat: 

1. Ilmiy adabiyotlarda ta’kidlanishicha, asosiy 

vositalarning auditida eng muhim jihatlardan biri– 

ularning boshlang‘ich va tiklanish qiymatini to‘g‘ri 

aniqlashdir. Ayrim tadqiqotchilar aktivlarni baholashda 

adolatli qiymat (fair value) tamoyilini qo‘llash audit 

sifatini oshirishini qayd etgan. 

2. Amortizatsiya hisoblash usullarining to‘g‘ri 

tanlanishi ham audit xulosalarining haqqoniyligiga 

bevosita ta’sir ko‘rsatadi.  

Amaliyotda esa ko‘plab korxonalarda 

amortizatsiya siyosati yetarli darajada asoslanmaganligi 

kuzatiladi, bu esa moliyaviy natijalarning noto‘g‘ri aks 

ettirilishiga olib kelishi mumkin.  

Mazkur tadqiqotda tizimli yondashuv asosida 

asosiy vositalar auditining amaldagi holati va uni xalqaro 

standartlar talablari bilan uyg‘unlashtirish masalalari 

o‘rganildi. Tadqiqot jarayonida solishtirma tahlil, 

iqtisodiy-statistik usullar hamda ekspert baholash 

metodlaridan foydalanildi. Xususan, milliy amaliyot va 

xalqaro tajriba o‘rtasidagi farqlar aniqlanib, ularning 

sabablari tahlil qilindi. Shuningdek, korxonalarda asosiy 

vositalar auditini tashkil etishdagi mavjud kamchiliklar 

aniqlanib, ularni bartaraf etish bo‘yicha ilmiy asoslangan 

yondashuvlar ishlab chiqildi. 

Tahlillar natijasi shuni ko‘rsatdiki, asosiy 

vositalar auditini xalqaro standartlar asosida samarali 

tashkil etish uchun bir qator muhim omillarni hisobga 

olish zarur. Avvalo, audit jarayonida risklarni aniqlash va 

baholash masalasi alohida e’tiborni talab qiladi. Xalqaro 

audit standartlariga ko‘ra, auditor asosiy vositalar bilan 

bog‘liq xatoliklar va firibgarlik ehtimolini baholashi 

hamda tegishli audit protseduralarini ishlab chiqishi 

lozim[2]. 

Biroq amaliyotda ayrim hollarda risklarni 

baholash yuzaki amalga oshirilishi natijasida audit 

sifatining pasayishi kuzatilmoqda. Bundan tashqari, ichki 

nazorat tizimining rivojlanmaganligi ham asosiy 

vositalar auditining samaradorligiga salbiy ta’sir 

ko‘rsatadi. Tadqiqotlar shuni ko‘rsatadiki, kuchli ichki 

nazorat tizimi mavjud bo‘lgan korxonalarda audit 

jarayoni ancha samarali va tezkor amalga oshiriladi[1]. 

Shu sababli ichki audit xizmatlarini rivojlantirish 

va ularni xalqaro standartlar asosida tashkil etish muhim 

ahamiyat kasb etadi. Yana bir muhim jihat– audit 

jarayonlarini raqamlashtirish hisoblanadi. Zamonaviy 

axborot texnologiyalaridan foydalanish audit 

samaradorligini oshirish, inson omili bilan bog‘liq 

xatoliklarni kamaytirish hamda ma’lumotlarni tezkor 

qayta ishlash imkonini beradi. Xalqaro tajriba shuni 

ko‘rsatadiki, raqamli audit tizimlari audit jarayonining 

shaffofligini ta’minlashda muhim vosita hisoblanadi [3].

1-jadval.  

Asosiy vositalar auditida aniqlanadigan asosiy muammolar va ularning uchrash darajasi[4] 

 
Ushbu jadvalda asosiy vositalar auditida eng ko‘p 

uchraydigan muammolar va ularning nisbiy ulushi 

keltirilgan bo‘lib, ular audit jarayonida aniqlanadigan 

tipik kamchiliklarni aks ettiradi.  

Amalga oshirilgan tahlillar asosida asosiy 

vositalar auditini rivojlantirishning quyidagi ustuvor 

yo‘nalishlari aniqlandi: 

– asosiy vositalarni baholashda xalqaro 

standartlarga to‘liq moslashish; 

– audit risklarini aniqlash va boshqarish tizimini 

takomillashtirish; 

– ichki nazorat tizimini kuchaytirish va ichki audit 

xizmatlarini rivojlantirish; 

– audit jarayonlarini raqamlashtirish va 

avtomatlashtirish; 

– auditorlarning malakasini oshirish va xalqaro 

sertifikatsiyani keng joriy etish.       

Natijada, asosiy vositalar auditini xalqaro 

standartlar asosida tashkil etish nafaqat moliyaviy 

hisobotlarning ishonchliligini oshiradi, balki 

korxonalarning investitsion jozibadorligini kuchaytirish 

va ularning iqtisodiy samaradorligini ta’minlashga ham 

xizmat qiladi. 

XULОSА VА TАKLIFLАR 

Xoʻjalik yurituvchi subyektlarda asosiy vositalar 

va ularni amortizatsiyasi hisobi hamda auditi hozirgi 

kunda sezilarli darajada takomillashgan. Shu bilan birga, 

buxgalteriya hisobi hamda audit sohasida amalga 

oshirilgan chuqur islohotlar, ularning zamonaviy 

koʻrinishlarining amaliyotga joriy etila boshlashi 

samarasi ularoq, respublikamizda hali ham talaygina 

muammolar borligi eʼtibordan chetda qolmaydi. «Asosiy 

vositalar» nomli 5-son BHMSning amaliyotga tadbiq 

etilishi, shuningdek buxgalteriya hisobi hisobvaraqlar 

rejasi yangi tahririning ishlab chiqilishi xoʻjalik 

yurituvchi subyektlar buxgalterlari oldida dastlabki 

yillarda muayyan qiyinchiliklarni keltirib chiqarmoqda. 

Mazkur mavzu yuzasidan auditorlik faoliyatinig milliy 

standartlarning qabul qilinishi esa asosiy vositalar 

auditining yangi uslubiyatini ishlab chiqilishini talab 

etmoqda. Shu bilan birgalikda, audit jarayonida asosiy 

vositalardan foydalanishning samaradorlik 

koʻrsatkichlariga eʼtibor qaratilayotganligi, shuningdek 

tahlilda zamonaviy usullarning qoʻllanila boshlanishi bu 

boradagi ishlarni ham takomillashtirishni taqozo 

qilmoqda.  

Olib borilgan tadqiqotlar natijasida asosiy 

vositalar auditini xalqaro standartlar asosida 

rivojlantirish korxonalar moliyaviy faoliyatining 

shaffofligi va ishonchliligini ta’minlashda muhim omil 

ekanligi aniqlandi. Xususan, xalqaro moliyaviy hisobot 

standartlari (IFRS) hamda xalqaro audit standartlari 

(ISA) talablariga mos ravishda tashkil etilgan audit tizimi 

asosiy vositalarning haqiqiy qiymatini aniqlash, ularning 

samarali foydalanilishini baholash hamda moliyaviy 

natijalarni to‘g‘ri aks ettirish imkonini beradi.  

Tadqiqot davomida aniqlanishicha, amaldagi 

audit amaliyotida asosiy vositalarni baholash, 

amortizatsiya hisoblash va qayta baholash jarayonlarida 

ayrim kamchiliklar mavjud bo‘lib, ular moliyaviy 

hisobotlarning ishonchliligiga salbiy ta’sir ko‘rsatadi. 

Shuningdek, ichki nazorat tizimining yetarli darajada 

rivojlanmaganligi ham audit sifatini pasaytiruvchi 

muhim omillardan biri sifatida namoyon bo‘lmoqda. Shu 

bilan birga, audit jarayonida risklarni baholash 

mexanizmlarining yetarli darajada takomillashmaganligi 

ham aniqlangan.  

Xalqaro tajriba tahlili shuni ko‘rsatdiki, asosiy 

vositalar auditini samarali tashkil etish uchun zamonaviy 

yondashuvlardan, xususan raqamli texnologiyalar va 

avtomatlashtirilgan audit tizimlaridan keng foydalanish 

zarur. Bu esa audit jarayonining tezkorligini oshirish, 

inson omili bilan bog‘liq xatoliklarni kamaytirish hamda 

ma’lumotlar ishonchliligini ta’minlashga xizmat qiladi.  

Yuqoridagi tahlillarga asoslanib, quyidagi asosiy 

yo‘nalishlarda takomillashtirish maqsadga muvofiq deb 

hisoblanadi: asosiy vositalarni baholashda xalqaro 

standartlarga to‘liq moslashish, audit risklarini aniqlash 

va boshqarish tizimini kuchaytirish, ichki nazorat va 

ichki audit tizimlarini rivojlantirish, auditorlarning 

malakasini oshirish hamda audit jarayonlarini 

raqamlashtirish. Ushbu chora-tadbirlar asosiy vositalar 

auditining sifatini oshirish, moliyaviy hisobotlarning 

haqqoniyligini ta’minlash va korxonalar investitsion 

jozibadorligini kuchaytirishga xizmat qiladi. Umuman 

olganda, asosiy vositalar auditini xalqaro standartlar 

asosida rivojlantirish nafaqat audit tizimini 

takomillashtirishga, balki milliy iqtisodiyotda samarali 

boshqaruvni ta’minlash, investorlar ishonchini oshirish 

№ Muammo turi Uchrash darajasi (%) 

1 Aktivlarni noto‘g‘ri baholash 35–45% 

2 Amortizatsiyani noto‘g‘ri hisoblash 25–30% 

3 Hujjatlashtirishdagi kamchiliklar 20–28% 

4 Ichki nazorat tizimining zaifligi 30–40% 

5 Aktivlarning mavjud emasligi 10–15% 

6 Qayta baholashdagi xatoliklar 15–20% 

va barqaror iqtisodiy o‘sishni rag‘batlantirishda muhim 

ahamiyat kasb etadi. 

Asosiy vositalar va nomoddiy aktivlar 

korxonaning muhim uzoq muddatli aktivlaridir. Ularning 

to‘g‘ri hisobga olinishi, eskirishini hisoblash va 

balansdan chiqarish korxona moliyaviy hisobotlarining 

aniq va ishonchli bo‘lishiga xizmat qiladi. Bu esa 

investitsion qarorlar va strategik rejalashtirishda muhim 

ahamiyatga ega. Korxonalarga asosiy vositalar turli 

manbalardan kirim qilinadi. Asosiy vositalarni kirim 

qilish jarayonida turli xarajatlar sarflanadi va ularning 

boshlang’ich qiymati buxgalteriya hisobi schyotlarida 

hisobga olinadi 

